
Mesurado, discreto, accesible, pouco dado a entrar en polémicas con outros escritores,
nin a que se lle transluza o tan traido e levado “ego” do artista. A todo aquel que tefia

tratado algunha vez 6 director da Editorial Galaxia e actual presidente do Consello da

Cultura Galega, resultaralle forzoso salientar o seu caracter fondamente humano e a

stia amenidade como conversador e contertulio. Membro da RAG desde 1977, Carlos

Casares tense dedicado 4s mdis diversas ocupaciéns 6 longo da sia vida, entre elas o

ensino, a traduccién literaria, ou a politica (na que participou como independente des-

de as filas do PSOE). Pero se por algo se lle cofiece hoxe en Galicia é por ter sido un

dos escritores mais destacados das dltimas décadas, un singular creador na traxectoria

literaria, da cal sobresaen titulos como Xoguetes pra un tempo prohibido, Ilustrisima ou

Deus sentado nun sillén azul, a stia ultima novela, que no seu dia resultou galardoada co

Premio da Critica Espafiola. De igual forma, cando se fala de Carlos Casares resulta

obrigado mencionar a sua asidua e meritoria dedicacién 6s estudios literarios galegos.

—— Desde o seu
como-politismo mili-
tante, ¢como valora
Carlos Casares a ten-
dencia a mirar o pro-
pio embigo de parte
da intelectualidade
galega?

— Eu creo que
cando vas polo mundo adiante, compa-
ras c4mo se vive noutros paises e relati-
vizas. Acabas aceptando que as cousas se
poden ver de maneiras moi distintas.
Agora, afortunadamente, a xente viaxa
mdis, pero ainda hai moito esa tendencia

TEXTO
Belén Fortes

FOTOS

Ivdm Cozinha

a mirarse a un mesmo.

—— ¢Non lle produce un pouco de claustrofo-
bia vivir nun pais tan pequeno como Galicia?
= O pais no que vivas non importa
porque todo depende de cémo vivas nel.
Podes habitar no recuncho méis aparta-
do do planeta e estar no mundo, sobre

todo agora que tes tédalas posibilidades
6 teu alcance. Creo que é mais unha
cuestién de mentalidade que de espacio
fisico. Se tes unha mente aberta 6
mundo, estds no mundo, se a tes pecha-
da, tanto ten que residas en Nova York
coma en calquera outro sitio.

—— ¢Cando soubo que se ia dedicar a literatu-
ra? ¢Cando se sentiu por primeira vez escritor?
=== Desde neno. Foi algo puramente
casual, Xa que eu nunca pensara nesta
posibilidade, pero un dia mandéronnos
escribir unha redaccién na escola e eu
contei unha merenda que fixeramos na
beira do rfo uns amigos e mais eu en
liberdade. Logo, o profesor leuna na
clase, dicindo que era moi bonita, e
desde ese momento empecei a esmerar-
me e a ser consciente de que se podia
escribir ben ou mal. E a partir dese dfa,
0s meus compafieiros empezaron a cha-
marme “escritor”.

“EN LITERATURA — Nun mundo tan
NON EXISTE IS0 competitivo coma o
DE SER 0 PRIMEIRO”

literario, o seu é un
caso atipico de non
belixerancia con outros escritores. ;A que se
debe esta actitude?

= Coido que é unha cuestién de cardc-
ter. Eu son moi pouco competitivo,
nunca o fun. Ademais, en literatura non
existe iso de ser o primeiro. Iso s6 o hai
no deporte, e mesmo ai é algo transitorio,
que dura mentres non vefia outro que te
supere. Se partes da idea de que a litera-
tura é unha competicién e cres que exis-
te iso de ser o niimero un, debe ser terri-
blemente desacougante. Moitos escrito-
res preocuipanse se non os citan entre os
mellores, cando realmente iso tanto ten,
son gustos persoais e, ademais, se non te
citan hoxe, xa te citardn mafid. Tamén
pode ser que non me preocupe porque
considero que me valoran e me len, e

Un literato na encrucillada

(Ourense, 1941).
Dous intelectuais
galegos marcaron
a traxectoria vital
de Carlos Casares,
Vicente Risco,
quen o inicia na li-
teratura galega
cando era un ado-
lescente, e Ramon
Pifieiro, na sua

dame igual ser 0 niimero un que o cinco.
Eu creo que é unha filosoffa de vida. Na
vida hai que saber se un quere ser médi-
co ou se o que quere é ter unha bata
branca. Iso pasalle 4 xente que cuestiona
a literatura para ser famoso, ou para sair
nos xornais. Eu a literatura cuestiénoa
como escribir o que me peta, fundamen-
talmente. E se despois iso lle gusta &
xente, estis encantado.

— ;Como consegue manterse 4 fronte de
tantos proxectos como os que vostede lidera e
atopar tempo para escribir?

=== Primeiro, arrodedndome de xente
boa, traballadora e eficaz, porque a
maior parte dos traballos que levo a cabo
no Consello ou en Galaxia son méis de
coordinacién de equipos que persoais.
Por outra parte tefio a sorte, desde neno,
de durmir pouco. Entén, a min os dias
réndenme moito.

“A OPINION DUN —— ¢0 escritor ten
ESCRITOR E COMQ ADE a obriga de ser unha
CALQUERA CIDADAN conciencia critica

permanentemente
exercida fronte 6 poder?

= Eu distingo entre o que é un inte-
lectual e un escritor. Un escritor non €
mais que un sefior que combina as pala-
bras mdis ou menos ben e que despois
constriie historias con elas. Neste senti-
do, a opinién dun escritor é coma a de
calquera cidadan. Un intelectual si ten
esa obriga. Respecto deste mito de que
o escritor ten que ser unha especie de
conciencia critica, hai que ter en conta
que os escritores ~e incluso 0s intelec-
tuais- sendo conciencia critica tefien
dito tantos disparates e feito tantas par-
vadas que eu non lles arrogaria ese
papel. Eu téfiolles moito medo 6s escri-
tores cando se dedican a iso. Non hai
méis que pensar na historia de Europa,
por exemplo, e na cantidade de barbari-
dades que dixeron os escritores a favor
dunha doutrina ou doutra.

época de estu-
diante universita-
rio en Santiago,
periodo durante o
cal obtén o titulo
de licenciado en
Filosofia e Letras
e ten lugar a sta
toma de concien-
cia politica. Anos
despois, en 1982,
saira elixido depu-
tado do primeiro
Parlamento gale-
go, tras presentar-
se as eleccions
como independen-
te dentro das lis-
tas do PSOE, como
acordaran facer 0s
enton chamados
galeguistas histé-
ricos. Desde moi
cedo, alterna o
cultivo literario e 0
exercicio da do-
cencia, e empeza
a destacar como
critico e investiga-
dor literario, con
importantes traba-
llos sobre autores
como Curros Enri-
quez, Vicente Ris-
co, Otero Pedrayo,
etc. As suas pri-
meiras creaciéns

literarias ven a luz
na revista Grial,
ainda que a sua
verdadeira carrei-
ra como escritor
se inicia en 1967
co libro de relatos
Vento ferido, ads-
crito 6 movemento
da Nova Narrativa

nuacion publica
Cambio en tres, a
siia obra mais
rompedora. Con
Xoguetes pra un
tempo prohibido
obtén o Premio
Galaxia de novela
e o Premio da Cri-
tica Galega. Poste-

Galega. A conti- riormente viran ti-

— ¢E non opina que 6 escritor se lle debe
esixir unha perfecta coherencia entre a stia
vida e a stia obra?

=[50 é algo que tampouco se da. A
concepcién romdntica de que a literatu-
ra é a expresién da tia propia intimida-
de tampouco é certa. Porque 6 final o
que fas é unha eleccién, combinando
palabras, manipulando a linguaxe. Un
escritor pode escribir delicadezas e des-
pois ser un perfecto canalla, ainda que
repugna un pouco, ou escribir sobre os
rododendros e non ter visto nunca un
diante, como contan de Juan Ramén
Jiménez. Esa coherencia, polo tanto, é
dificil. Agora que, como ideal, si, oxald
houbese unha perfecta coherencia entre
o que un escribe e 0 que un é.

— ¢Que vision se ten de Galicia e da stia
cultura desde unha institucion como a que
vostede preside?

== Pois unha visién bastante ampla. A
cultura galega é moi diversa e 0 que nos
gustarfa serfa poder influir positiva-
mente en tédalas areas, facer estudios
sobre aspectos relacionados coa cultura,
contribuir en algo; ainda que non sem-

tulos como 0s es-
curos soiios de
Clio, llustrisima,
0s mortos daquel
verdn, Premio Lo-
sada Diéguez de
novela, e, xa nos
noventa, Deus
sentado nun sillén
azul, Premio da
Critica Espafiola.

pre se consegue porque non temos com-
petencias executivas. O que facemos é
buscar carencias, cousas que estan por
facer ou que hai que corrixir, reunir
expertos, elaborar informes, etc., como
cando os actores chegaron & conclusion
de que Galicia necesitaba unha Escola
de Arte Dramatico ou cando se falou
das escolas integradas de mdsica. E a
visién que temos é tamén a de que se
fan moitas cousas, a mitido ben feitas,
pero que non hai unha coordinacién de
esforzos, cada un vai por un lado e és
veces aparecen iniciativas que se dupli-
can ou triplican, cando xuntando os
esforzos os resultados serfan infinita-
mente mellores. Pero é un defecto diffcil
de corrixir, porque 4 xente non lle gusta
nada cooperar.

— ¢Que teria que pasar para que Madrid
deixase de ser un referente para a cultura
galega?

= A clave estaria en que a xente tive-
se maior curiosidade e lese noutras lin-
guas. Aquf ainda se estd moi pendente
do que di o Babelia ou o suplemento lite-
rario do ABC ou o de El Mundo, desde
0s que se est4 conformando un pouco a
cultura literaria espafiola -que € algo
que eles manipulan, 4s veces por razons
comerciais. En moitas ocasiéns o que
fan é reproducir ou refritir cousas a par-
tir doutras revistas, como o New York
Review of Books, por exemplo, e, para iso,
mellor ir directamente un mesmo as
fontes orixinais, sen que cho dean filtra-
do. Por outra parte, Galicia ten unha
boa posicién lingiiistica, podes ler en
castelan, en portugués, e os escritores
novos que pasaron polo instituto poden
tamén ler algo en inglés. Ninguén con
menos esforzo pode conseguir o que
aqui unha persoa nova: ler en tres lin-
guas importantisimas e dunha dimen-
sién enorme.

— ;Por que parece que en Galicia nunca
pasa nada?




= Jso0, en parte, depende tamén dos
medios. El Pais, por exemplo, ata hai
pouco sé se referfa a Galicia cando

habia un suceso traxico. Neste periédi-
co hai un estereotipo do que é Galicia, e
o feito, por exemplo, de que en Santiago
se celebre un acto cultural importante
non conta porque non se asocia coa
imaxe simbdlica que hai do noso pais.
En cambio, que en Galicia haxa un
sefior que lle rompa a cabeza a tres veci-
fios, iso parece que si encaixa co arque-
tipo. En Galicia pasan moitas cousas
importantes, pero pasan féra do que eu
chamo a “farandulilla” cultural, que é a
que sae nos medios. En realidade, fanse
cantidade de esforzos e &s veces por
parte de xente que estd a traballar en
gabinetes ou instituciéns sen unha
especial relevancia, pero que estan a
facer cousas obxectivamente importan-
tes, ainda que non transcende.

— ;Que opina respecto de que Galicia tefia
un dos indices de lectura méis baixos do
Estado espariol?

= £ unha proba de que o noso desen-
volvemento econémico tamén é menor.
Ademais dos baixos niveis de lectura,
Galicia tamén ten un dos indices mais
baixos de utilizacién de internet, o cal
afnda é mdis grave porque estamos a
falar do futuro. E creo que habia que
resolver este problema en primeiro
lugar, que se podia enfocar conseguin-
do, por exemplo, que os colexios tivesen
tarifa plana e propiciando que neles os
nenos se familiarizaran con esta tecnolo-
xia. Eu creo que ai si que pagaba a pena
facer algun tipo de politica contundente.

PARAVENDER NALITE- —— ;A que atrible a
ESE%E&;%E«PASAR escasa  proxeccion
dos autores galegos
na literatura mundial?
=== Hai varios problemas. Un deles, que
a literatura galega fora de Galicia practi-
camente se descoriece, e se a cofiecen é a
través do castelan. O primeiro paso que
dar por un escritor galego ¢ saltar do
espacio galego 6 espafiol. Necesitas un
editor, e non un calquera senén un bo,
porque se non tampouco che fai caso
ninguén. A partir dese momento xa
deches un paso importante, pero a moi-
tos custalles dalo porque as editoriais
estdn moi metidas no mundo do merca-
do e apostan case sempre unicamente
por libros que tefian moita venda. Isto
dltimo tampouco é facil, porque é algo
que non depende s6 da calidade do libro,
sendén de moitos factores. O que si é certo
é que, por primeira vez, na historia da
literatura galega hai bastantes autores
galegos traducidos, non sé ¢ castelan
senén tamén a outras linguas. Isto é
unha novidade absoluta, porque da
mifia xeracién para atras non hai nada,
quitando cousas puntuais. E por iso
nunca se estivo tan ben coma agora.
— ¢Que resultado se obtén da comparacion
entre as letras galegas e as castelas?
=== Na literatura galega hai un grupo de
escritores que tefien unha obra traduci-
ble a calquera lingua e que lle pode inte-
resar a calquera lector. Na castela pasa
igual, coa diferencia de que a porcentaxe
é maior. Pero, mais ou menos, estan equi-
libradas. Despois, hai unha enorme
masa de escritores correntes, como en

tédalas literaturas. Neste sentido, nor-
malizouse moito. Hai anos non, a dife-
rencia que habia era notable, porque se
tifian que dar unha serie de circunstan-
cias especiais para que un mozo que non
aprendia unha lingua na escola se deci-
dise a ser escritor nesa lingua. Era case
un milagre. Hoxe, na medida en que os
mozos aprenden o galego e a literatura
galega nos centros de ensino, inclinarse
por escribir en galego é relativamente
facil. Por outra parte, en Galicia ten moi-
tas mais oportunidades unha persoa que
escriba en galego que outra que o faga en
casteldn. Por iso cada vez hai mais xente
que opta polo galego.

— ;A que escritor da literatura universal clo-
naria?

= A moitos. Fundamentalmente 0s
grandes novelistas do XIX: Tolstoi,
Dostoievski, Flaubert, Stendhal. E deste
século clonaria a Camus que é un escri-
tor polo que sinto unha devocién espe-
cial. Pero como os mellores escritores son
3.000 ou 4.000, como dicia antes, entén
clonaria a moitos.

— ¢Gomo debe ser o presidente do Consello
da Cultura Galega?;alguén pragmatico e con-
ciliador cos poderes publicos, ou unha persoa
inflexible na reivindicacion e defensa da cultu-
ra de Galicia?

== Estar nun organismo cultural como
o Consello que, ainda que politico, non
estd vinculado directamente nin coa
Administracién nin cos partidos, 1évate a
ser pactista por necesidade. A vantaxe do
Consello é que, como aqui non tes que
presentarte a unhas elecciéns, podes cen-
trarte na realizacién de cousas e afanarte
en problemas que interesen pola stia pro-
pia importancia. Cando tefio un proble-
ma cultural importante, que considera-
mos que require algunha actuacién nal-
gun sentido, no canto de sacalo na pren-
sa e usalo como arma contra o Goberno,
prefiro formulalo privadamente. Se o
que queremos é resolver un problema, a

mifia postura é “falemos primeiro co
presidente ou co conselleiro e queime-
mos antes esa via”. Sempre queda des-
pois a opcién de acudir 4 opinién puibli-
ca a explicar o que pasa. Ainda que esa €
a ultima instancia, porque cando chegas
ai, xeralmente o problema xa non se
resolve. Por iso eu me inclino por este
tipo de actuacion, que quizais é menos
satisfactoria no plano persoal -xa que
quedas moito mellor cando vas de Robin
Hood, denunciando as actuacions inco-
rrectas-, pero eu coido que é moito mais
eficaz.

— ¢Que lle debe a sociedade ou a cultura
galega actual a editorial Galaxia?

= Moitisimo. Eu repito moitas veces
que se suprimisemos Galaxia -fundada
no ano 50- da historia de Galicia, todo
seria distinto. O que fixo Galaxia ata que
veu a autonomia foi decisivo, funda-
mental. Pero é unha débeda ben pagada,
porque a xente con Galaxia sempre se
portou moi ben.

—— iEn que se diferencian as editoriais gale-
gas das espariolas, 4 parte de no tamafio e na
facturacion?

= Pois en que som, practicamente
todas, empresas culturais case sern animo
de lucro. Eu sempre digo que se Galaxia
fora 0 negocio de alguén, seria un nego-
cio esttipido porque ese difeiro simple-
mente parado no banco serfa moito mais
rendible. A vantaxe é que nos tiltimos
anos se viu que son empresas que fun-
cionan case como se estivesen pensadas
para gafiar difieiro, e esa foi a clave, con-
verter unhas empresas moi artesanais
noutras moi profesionalizadas, para
facelas mais eficaces.

—— ¢Hai moitos libros gardados nos caixons
dos editores galegos por faita de mercado para
eles?

=== Libros de creacién literaria eu creo
que non. E raro que non se edite un
libro que tefia un certo interese, xa non
digamos un gran libro. Outra cousa son

“Por primeira vez na
historia da literatura
galega hai bastantes
autores galegos tradu-
cidos, non s6 0 caste-
lan, sendn tamén a ou-
tras linguas. Isto é
unha novidade absolu-
ta, porque da mifia xe-
racién para atras non
hai nada, quitando
cousas puntuais”

os libros de investigacién e, sobre todo,
as teses de doutoramento. Ai hai verda-

deiras xoias que non se poden publicar
porque son libros que interesan a moi
pouca xente. Por outra parte, hai pro-
xectos que non se fan por falta de
medios. Por exemplo, unha cousa que
haberia que facer serfa unha gran
“Biblioteca Universal” en galego. E raro
que a estas alturas non estean traduci-
dos determinados
Shakespeare, de quen s6 se traduciron
cousas parciais). Unha cultura normal
ten a Shakespeare enteiro, a
Dostoievski, etc. E aqui volvemos 4 falta
de cooperacién e & posta en marcha de

autores (como

proxectos en comun, porque en Galicia
editase moito e gastase moito difieiro,
sobre todo institucional, en ediciéns. Eu
boto de menos que as ediciéns institu-
cionais ou en cooperacién coas edito-
riais privadas non acometan este tipo de
proxectos, ue non son rendibles econo-
micamente pero que a Administracion
pode asumir porque esta mon ten que
sacarlle beneficios a un libro, senén s6

conseguir que se publique.
PORVEZPRIMEIRAHAL  —— ¢A nivel edito-
BASTANTESAUTORES  rial, o mercado en
GALEGOS TRADUCIDOS  gjigia manda méis

ou menos que nou-
tras partes?

= Gi, manda. E inevitable tal e como
est4 concibido hoxe o libro, xa que este é
un producto cada vez mais comercial e
menos cultural. Os editores espafiois
agora todo libro do que non se vendan
mais de 80.000 exemplares parécelles un
fracaso. ¢E como podes vender esas can-

tidades? Pois buscando un libro moi ad
hoe, que retina unha serie de requisitos:
que o autor sexa preferentemente unha
persoa nova, se ten unha boa imaxe
ptiblica, mellor, e se vai rodeado dun
pequeno escandalo, tamén mellor. Isto
podese fabricar, ou polo menos alentar.
E isto é o que estan facendo moitas edi-
toriais. Gran herntano, neste sentido, éun
programa moi interesante, porque reflic-
teoque éa television, un instrumento
que pode converter en personaxe
importante a alguén absolutamente
banal simplemente polo feito de multi-
plicar o seu rostro na pantalla. E isto
mesmo faise no mundo da cultura. Hai
persoas que se converten en grandes
personaxes publicos por escribir unha
novela ou un libro que é o equivalente a
Gran hermano, pura banalidade. De feito,
se hoxe queres chegar a ser nun escritor
con moitas vendas, tes que te converter
previamente en personaxe de television.
—— ¢Que conclusion haberia que tirar de que
un libro aclamado pola critica acabe sendo un
fracaso de vendas, e viceversa?

—— Un libro que tefia un valor literario
non adoita ser un libro que lea moita
xente. A cultura e a literatura requiren
esforzo e un certo adestramento. O final,
a xente le cousas lixeiras, mais ou menos
agradables. Cando un libro ¢ denso
obrigate a facer un esforzo, e moita
xente non esta disposta a facelo porque
cre que o pracer que lle sacanon lle com-
pensa. Por outra parte, desde os centros
educativos tampouco se consegue que
haxa moitos lectores, ben porque estan
incapacitados para iso, ben porque a
propia realidade impon un limite, xa
que non todos podemos ter 05 Mesmos
gustos e intereses. A escola debe capaci-
tar a xente para ler e espertar interese
pola lectura. Despois, que cada un admi-
nistre as lecturas que lle gustan. Sobre
todo porque, cando tratas de imporier
algo, case sempre CONSegues o contrario




do que te propés. E absurdo pensar que
todo o0 mundo ten que pasar por ai, por-

que non todos temos 0s mesmos gustos.
— ¢Para cando o primeiro best seller galego?
== Depende do que entendamos por
best seller. Se en galego falamos de
40.000 exemplares como unha cifra case
insélita, hai que ter en conta que xa hai
escritores que os tefien vendido, e inclu-
so mdis que iso, por exemplo Manolo
Rivas. De maneira que algin libro de
Rivas, nun pais de dous milléns e medio
de habitantes, non é exactamente un
best seller, pero aproximase bastante.
—— ¢Que requisitos cre que debe cumprir
unha obra literaria para que poida ser catalo-
gada como “galega”?

= Creo que a literatura dun pais se
define por unha lingua, ainda que non
sempre sexa asi -como no caso da
América Hispana, onde todos escriben
en espafiol e o tinico que decide a qué
literatura pertenecen é o pasaporte.
Pero, no noso caso, coido que nos debe-
mos acostumar a separar ben, é dicir,
que o que estd escrito en galego forma
parte dunha literatura, que € a literatura
en lingua galega, e o que esta escrito en

castelan non forma parte desa literatura.
Agora ben, non lle vexo sentido a negar-
lle a condicién de escritor galego, en
todo o sentido da palabra, a unha perso-
na de aqui que escriba en casteldn.

—— ¢Estan cada dia mais cerca unhas nor-
mas morfoloxicas e ortograficas do galego
consensuadas?

= O 16xico serfa que nds escribisemos
con “{” e con “g”, ademais de con “x”
(que escribisemos “janeiro”, “gente” e
“caixa”, por exemplo). Pero o feito de que
haxa algo chamado ideoloxia lusista pre-
siona negativamente fronte a unha refor-
ma ortografica que creo que algiin dia
haberd que facer. Non ten sentido que
escribamos “xeografia” con “x”. E unha
cousa ata fea. Eu sigo dicindo que é extra-
vagante, o cal non quere dicir que me
apunte 4 ideoloxia lusista. Eu creo que o
galego é unha lingua propia e que a lite-
ratura galega se escribe nesa lingua ou
variante, non que o galego sexa un cas-
trapo e que o escritor galego deba escribir
en portugués ou nesa variante proxima 6
portugués. Pero analizando as cousas sen
paixon, € evidente que algtin dia nos tere-
mos que enfrontar a ese problema.

—— ¢Que lle proporcionou a idade ¢
Carlos Casares home e ¢ Carlos Casares
escritor?

= No caso da novela dache madu-
rez, porque te decatas de que hai
libros que s6 os podes escribir a
partir de certa idade. E, como per-
soa, o que a todo o mundo, por un
lado experiencia e por outro cousas
negativas: desencantos e unha certa
descrenza, porque lamentablemente
cada vez cres en menos cousas.

— ¢Cando se deberia retirar un escritor?
¢0u é da opinion de que este debe morrer
coa pluma na man?

= E dificil establecer ese limite -
sobre todo para un mesmo-, saber ata
onde chega esa etapa de forza creati-
va relacionada cunha certa idade,
porque, por exemplo, a novela é un
xénero que require incluso boa satide
e resistencia fisica, xa que hai que
permanecer moitas horas sentado e
concentrado, e chega un momento en
que non tes esa capacidade de con-
centracion e de abstraccion.

— ¢Que historia queda por contar?
¢Ainda quedan historias esperando a que
alguén se decida a contalas?

=== Si, Pero a clave na literatura é a
maneira de contalas, pois probable-
mente xa esta todo dito, ou case
todo, ainda que despois cada un lle
engade o seu matiz, a sia forma de
ver as cousas, de maneira que a
mesma cousa se pode contar varias
veces de maneiras distintas.

VOCES E CULTURAS

Non abonda con comer.

Por iso, cando facemos os nosos mellores pratos para vostede queremos
transmitirlle unha cultura, unha longa tradicién de productos, viiios e

xantares que é o que nos fixo ser como somos.

0-Dezasels

0-Dezasels

o Casa de¢ Xantar e

